
Efni: Frumvarp til laga um slysatryggingar almannatrygginga (heildarlög), 635. mál.

Með tölvupósti dags. 13. mars 2013 var Sjúkratryggingum íslands (SÍ) boðið að koma að 
umsögn um frumvarp til laga um slysatryggingar almannatrygginga.

A f hálfu SÍ er ánægja með efnisatriði frumvarpsins í heild sinni. í frumvarpinu eru ýmis 
ákvseði skýrð og færð til samræmis við gildandi réttarframkvæmd, eins og getið er í 
skýringum með frumvarpinu, auk þess sem í því er að finna nýmæii sem einfalda eiga 
framkvæmd málafiokksins. Einnig er til einföldunar að færa slysatryggingar 
aimannatryggingar í sérstaka löggjöf, en ákvæði þar um er nú að finna í IV. kafla laga nr. 
100/2007 um almannatryggingar.

í íilefni umsagnar Tryggingastofhunar ríkisins (TR) vegna máls þessa er rétt að minna á að í 
aðdraganda stofhunar SÍ á árinu 2008 var talið að umsjón slysatrygginga almannatrygginga 
væri rétt staðsett innan SÍ og ætti samleið með öðrum málaflokkum sem þá voru færðir frá 
TR.

Vegna réttinda slasaðra á grundvelli núgildandi 32. gr. laga um almannatryggingar (sbr. 9. gr. 
frumvarpsins) er algengt að meðferð mála vegna einstakra réttindagreiðslna slysatrygginga 
komi til meðferðar innan einingar sjúkraþjálfunar, einingar tannlæknamáia, einingar lækna- 
reikninga og innan hjálpartækjamiðstöðvar SÍ. Einnig tengjast slysmál gjaman mála-

flokkunum sjúklingatryggingu, sjúkradagpeningum og ferðakostnaði, sem eru á höndum SL 
Þannig er um að ræða umtalsverða samnýtingu starfsfólks vegna slysatrygginga milli 
starfseininga stofnunarinnar, en þessar einingar og málaflokkar voru allar fluttar frá TR við 
stofnun SÍ á árinu 2008. Þegar slysaörorka er metin meiri en 50% sér lífeyristryggingadeild 
TR um greiðslu mánaðarlcgs lífevris. Engin vandkvæði eru tengd þeirri framkvæmd. Örfá slík 
mál bætasí við á ári hverju, en i langflestum tilvikum rcynist slysaörorka lægri en 50% og fer 
cingreiðsla þá fram hjá SI.

1 Samkvæmt lögum nr. 111/2000.
2 Samkvæmt 30. og 32. gr. iaga nr. 112/2008.



Að þessu sögðu vilja SÍ koma eftirfarandi athugasemdum við einstök ákvæði frumvarpsins á 
framfæri.

Athugasemdir við 4. gr.
í 4. gr. frumvarpsins segir að „Sjúkratryggingastofnun, sbr. lög um sjúkratryggingar“ annist 
framkvæmd slysatrygginga samkvæmt lögunum. í frumvarpinu er ítrekað vísað tii 
sjúkratryggingastofnunarinnar. SÍ benda á að eðlilegt væri að í frumvarpinu væri vísað til 
stofnunarinnar með nafni, í nafni gegnsærrar lagasetningar.

Athugasemdir við 5. gr.
a. b-Iiður 2. mgr.

í ákvæðinu segir að maður teljist vera við vinnu þegar hann er í sendiferð í þágu 
atvinnurekstrar eða í nauðsynlegum ferðum á eðlilegri leið til vinnu og frá. Sama gildir um 
lengri ferðir af þessu tagi ef starfsmaður er á Iaunum hjá vinnuveitanda í ferðinni.

SÍ leggja tii að ákvæðinu verði breytt á þann veg að reglan gildi ekki ef slasaði er tryggður 
samkvæmt lögboðinni ábyrgðartryggingu ökutækis eða slysatryggingu ökumanns og eiganda, 
enda fái hann tjón sitt bætt úr slíkri tryggingu. Tillagan er sett fram í nafni einfÖIdunar 
framkvæmdar málaflokksins og myndi hún spara hinum tryggða og ríkinu kostnað og 
fyrirhöfn.

Kæmi hún til framkvæmda þyrfti hinn tryggði ekki lengur að fá mál sín fyrst afgreidd hjá SÍ 
og snúa sér eftir það til vátryggingafélagsins, en það ferli getur verið tafasamt. í því sambandi 
skiptir máli að eingreiðslubætur slysatrygginga almannatrygginga eru dregnar frá við uppgjör 
bóta til hins vátryggða úr lögboðinni ábyrgðartryggingu ökutækis og slysatryggingu 
ökumanns og eiganda, sbr, ákvæði 4. mgr. 5. gr. skaðabótalaga nr. 50/1993. Umrædd breyting 
hefði hins vegar sjaldnast áhrif á heildarbótarétt hins tryggða þar sem hann yrði í flest öllu 
tilliti tryggður betur skv. lögboðnum tryggingum vátryggingafélaganna. Hafa Danir farið 
þessa leið í sínum vinnuslysatryggingum. Tekið skal fram að þessi lagabreyting myndi ekki 
ná til atvinnubílstjóra við framkvæmd þeirra vinnu.

b. Ný málsgrein
Lagt er til að við 6. gr. bætist ný málsgrein, efiirfarandi: „Hafi slasaði verið valdur af slysi af 
ásetningi eða stórkostlegu gáleysi er heimilt að fella niður bótagreiðslur samkvæmt lögum 
þessum eða lækka greiðslur bóta. Ráðherra setur reglugerð um framkvæmd niðurfellingar og 
lækkunar.44

Full þörf er á að fella skýra varúðarreglu vátryggingaréttarins inn í löggjöf um slysatryggingar 
almannatrygginga, með það fyrir augum að ná betur þeim markmiðum sem að var stefnt með 
9. gr. laga nr. 74/2002 sem bættu inn slysaskilgreiningu vátryggingaréttarins í slysakafla 
almannatryggingalaganna („skyndilegur utanaðkomandi atburður sem veldur meiðslum á 
líkama þess sem tryggður er og gerist án vilja hans"). Samkvæmt núgiidandi ákvæði 3. mgr. 
27. gr. laga um aimannatryggingar nr. 100/2007 hafa SI aðeins heimild til að fella niður 
bótarétt ef slys hlýst af athöfn slasaða sjálfs sem ekki stendur í neinu sambandi við vinnuna. í



framkvæmd hefur þetta verið eina reglan sem unnt hefar verið að grípa til þyki slasaði hafa 
valdið slysi af ásetningi eða stórkostlegu gáleysi. Fyrmefhd breyting yrði til samræmis við 
bæði danskan og norskan vinnuslysarétt.

Athugasemdir við 4. mgr. 9. gr.
í ákvæðinu segir að bætur samkvæmt greininni greiðist ekki vegna kostnaðar sem fellur til 
þegar liðin eru fimm ár eða meira frá slysdegi. Þó sé heimilt, ef alveg sérstaklega stendur á, að 
greiða kostnað sem fellur til í allt að tíu ár frá slysdegi enda séu skýr læknisfræðileg 
orsakatengsl milli slyssins og kostnaðarins.

Lagí er til að aftan við ákvæðið bætist orðin „... og um verulegan kostnað er að ræða“, þannig 
að orðalagið feli í sér að aðeins geti komið til greiðslu kostnaðar sem fellur þegar fímm til tíu 
ár eru frá slysdegi ef skýr læknisfræðileg orsakatengsl eru fyrir hendi og um veruleg fjárútlát 
hins slasaða er að ræða. Orðalagið myndi undirstrika að um undantekningarreglu sé að ræða. 
SI telja einnig að þetta orðalag geti dregið úr fjölda kærumála sem annars má búast við á 
grundvelli þessa matskennda orðalags.

